
ᐅᖃᐅᓯᒃᓴᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
 

ᐃᓱᒪᓘᑕᐅᔪᖅ:   ᐊᕙᑎᓕᕆᔨᒃᑯᑦ ᑲᓇᑕᒥ ᒪᓕᒐᕐᓄᑦ ᑎᑎᕋᖅᑕᐅᓂᖏᑦ ᖃᑯᒃᑕᑯᓗᐃᑦ ᑐᒃᑐᐃᑦ (ᐱᐅᕆᑉ 
ᑐᒃᑐᐃᑦ) ᓄᖑᓕᒑᓂᕋᖅᑕᐅᓪᓗᑎᒃ ᐊᑖᒍᑦᓂ ᐆᒪᔪᐃᑦ ᐃᓄᐃᓴᒃᓯᕙᓪᓕᐊᓂᖏᓐᓄᑦ ᒪᓕᒐᕐᓂ ᐊᒻᒪᓗ 
ᑲᑐᔾᔭᐅᓗᑎᒃ ᓴᓇᔭᐅᕙᓪᓕᐊᓂᖏᑦ ᑐᑭᓯᓂᐊᕈᑕᐅᓂᖏᓪᓗ ᐃᓄᐃᑦ, ᑎᑎᕋᖅᑕᐅᕙᓪᓕᐊᓕᓵᕐᓂᖏᓐᓄᑦ 
ᑲᓇᑕᓕᒫᒧᖓᓂᐊᖅᑐᑦ ᐊᒥᓱᕈᖅᓰᓂᕐᒧᑦ ᐅᑎᖅᐸᓪᓕᐊᖁᓪᓗᒋᑦ ᖃᓄᐃᓕᐅᕈᑎᒃᓴᐅᓂᐊᖅᑐᑦ.  

 
ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑦ 

 ᕕᕗᐊᕆ 2011-ᖑᑎᓪᓗᒍ, ᖃᑯᒃᑕᑯᓗᐃᑦ ᑐᒃᑐᐃᑦ (ᐱᐅᕆᑉ ᑐᒃᑐᐃᑦ) ᐃᓕᑕᕆᔭᐅᓚᐅᕐᒪᑕ 
ᓄᖑᓕᒑᓂᕋᖅᑕᐅᓪᓗᑎᒃ ᐊᑖᒍᑦ ᑲᓇᑕᐅᑉ ᐆᒪᔪᐃᑦ ᐃᓄᐃᓴᒃᓯᕙᓪᓕᐊᓂᖏᓐᓄᑦ ᒪᓕᒐᕐᓂ   

 ᒥᓂᔅᑕᐅᔪᖅ ᒪᓕᒋᐊᖃᖅᑎᑕᐅᒐᒥ ᓴᓇᔭᕆᐊᖃᓕᕐᓂᖅ ᑲᓇᑕᒥᐅᑕᓕᒪᓅᖓᓂᐊᖅᑐᒥᒃ 
ᐊᒥᓱᕈᖅᓰᕐᓂᕐᒧᑦ ᐅᑎᖅᐸᓪᓕᐊᓂᖏᓐᓄᑦ ᖃᓄᐃᓕᐅᕈᑎᒃᓴᓂᒃ ᐆᒫᔪᕐᓄᑦ ᒪᓕᒐᖅᑎᒍᑦ 
ᑎᑎᕋᖅᑕᐅᓯᒪᓕᖅᑐᓂᒃ ᓄᖑᓕᒑᔪᓂᒃ ᐅᕙᔾᓗᓐᓃᑦ ᐅᓗᕆᐊᓇᖅᑐᒦᓕᖅᑐᓂᒃ. 
ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑕᐅᒋᐊᕐᓂᐊᖅᑐᑦ ᐱᒻᒪᕆᐊᓘᓪᓗᓂ ᐱᐅᓯᕆᔭᐅᕙᒃᑐᖅ 
ᖃᓄᐃᓕᐅᕈᑕᐅᓂᐊᖅᑐᓄᑦ ᐸᕐᓇᐅᑕᐅᓂᐊᖅᑐᓂᒃ ᑎᑎᕋᖅᓯᒪᓂᐊᖅᑐᑦ, ᖃᓄᐃᓕᐅᕈᑎᖃᕐᓂᐊᖅᓱᑎᒃ 
ᐱᓗᐊᖅᑐᒥᒃ ᐱᖓᓱᓂᒃ ᐱᓕᕆᐊᖑᔾᔪᑕᐅᔪᓂᒃ: ᐅᓗᕆᐊᓇᖅᑐᒦᓕᕐᓂᖅ, ᐊᒥᓲᓂᖏᓐᓄᑦ , 
ᓇᓃᓂᖏᓐᓄᓪᓗ ᑎᑭᑕᐅᔪᒪᓂᐊᖅᑐᑦ ᐊᒻᒪᓗ ᓇᓗᓇᐃᖅᑕᐅᓂᖏᓐᓂᒃ ᐱᒻᒪᕆᐅᓂᖏᑦ ᓄᓇᐃᑦ 
ᓇᔪᖅᑕᐅᕙᒃᑐᑦ ᐆᒪᔪᓄᑦ.  

 ᐊᑖᒍᑦ  ᐆᒪᔪᐃᑦ ᐃᓄᐃᓴᒃᓯᕙᓪᓕᐊᓂᖏᓐᓄᑦ ᒪᓕᒑᒎᑦ,  ᐊᒥᓱᕈᖅᓯᐊᕆᔭᐅᓂᖏᓐᓄᑦ ᐆᒫᔪᐃᑦ 
ᖃᓄᐃᓕᐅᕈᑎᒃᓴᓕᐊᖑᓯᒪᔪᑦ ᓴᓇᔭᐅᓯᒪᖃᑦᑕᕆᐊᖃᖅᐳᑦ ᐱᓕᕆᖃᑎᒋᔭᐅᓗᑎᒃ ᐆᒪᔪᕐᓂᒃ 
ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔩᑦ, ᐆᒪᔪᐃᑦ ᓇᔪᒐᖃᖅᐸᑕ ᓄᓇᒥᒃ ᐆᒪᔪᕐᓂᒃ ᐊᐅᓚᑦᑎᔨᐅᑎᑕᐅᔪᑦ 
ᑲᑎᒪᔨᖏᑦ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᔨᐅᕝᕕᒋᔭᖏᓐᓂᒃ,  ᐱᔪᓐᓇᕐᓂᖃᖅᑎᑕᐅᒍᑎᒃ ᓄᓇᑖᕈᑎᑎᒍᑦ 
ᐊᖏᕈᑎᒃᑯᑦ, ᐱᓕᕆᔪᓐᓇᕐᓂᕐᒥᒃ ᖃᓄᐃᓕᐅᖅᑎᐅᓂᕐᒥᒃ ᐆᒪᔪᕐᓂᒃ ᐱᔾᔪᑎᖃᖅᑐᓂᒃ.  

 ᒪᑐᔭᐅᕝᕕᖃᕐᓂᐊᖅᑐᑦ ᐃᓱᓕᓐᓂᖏᓐᓄᑦ ᐱᔭᕇᖅᑕᐅᕕᒃᓴᖏᑦ ᓴᓇᔭᐅᓂᖏᓐᓂ ᑲᓇᑕᒥᐅᑕᓕᒫᓄᑦ 
ᐊᒥᓱᕈᖅᓯᓂᕐᒧᑦ ᖃᓄᐃᓕᐅᕈᑎᒃᓴᐃᑦ ᕕᕗᐊᕆ 2014-ᒥ, ᑭᓯᐊᓂ ᓯᕗᓂᐊᒍᑦ 
ᐱᔭᕇᖅᑕᐅᓇᓱᐊᖅᓯᒪᓂᐊᖅᑐᑦ.  

 ᑲᑯᖅᑕᑯᓗᐃᑦ ᑐᒃᑐᐃᑦ (ᐱᐅᕆᑉ ᑐᒃᑐᐃᑦ) ᑕᒪᐃᓐᓂᒃ ᓄᓇᓯᑦᓯᐊᒦᓲᖑᕗᑦ ᐊᒻᒪᓗ ᓄᓇᕗᒻᒥ. 

 ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᑦ ᐊᐅᓚᑦᑎᔨᐅᓂᕐᒧᑦ ᐱᔪᓐᓇᕐᓂᖃᖅᐳᑦ 
ᖃᑯᒃᑕᑯᓗᖕᓄᑦ ᑐᒃᑐᓄᑦ (ᐱᐅᕆᑉ ᑐᒃᑐᐃᓐᓄᑦ) ᐊᑐᓂ ᐊᕕᒃᑐᖅᓯᒪᓂᕐᒥᓂ.  

 ᓄᓇᕗᒻᒥ, ᒪᕐᕉᖕᒪᑎᒃ ᓄᓇᓖᑦ (ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ) ᓇᔪᖅᑕᐅᕝᕙᒃᑐᑦ ᖃᑯᖅᑕᑯᓗᖕᓄᑦ 
ᕿᑭᖅᑕᒥᐅᓄᑦ ᑐᒃᑐᓄᑦ. 

 ᓄᓇᓖᑦ ᐱᒻᒪᕆᐊᓗᖕᒥᒃ ᐃᓚᒋᔭᐅᕗᑦ ᑲᔪᓯᓐᓇᖅᑐᒥᒃ ᐊᐅᓚᑕᐅᓂᖏᓐᓂᒃ ᖃᑯᒃᑕᑯᓗᐃᑦ ᑐᒃᑐᐃᑦ 
ᐊᒻᒪᓗ ᐊᑐᖅᓯᒪᓪᓗᑎᒃ ᐱᓕᕆᖃᑎᖃᖃᑦᑕᕐᓂᕐᒥᒃ ᐊᕙᑎᓕᕆᔨᒃᑯᓐᓂᒃ ᑲᓇᑕᒥ, ᑲᒪᔨᐅᖃᑦᑕᐅᓂᕐᒧᑦ 
ᐊᑐᖅᑕᐅᔪᒃᓴᓂᒃ ᐱᓕᕆᐊᒃᓴᓂᒃ ᐆᒪᔪᓕᕆᓂᕐᒧᑦ ᐊᒻᒪᓗ ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᐆᒪᔪᕐᓄᑦ ᓇᔪᖅᑕᐅᕙᒃᑐᓄᑦ . ᑕᒪᕐᒥᒃ ᓄᓇᓖ ᐊᐅᓱᐃᑦᑐᖅᒥ ᐊᒻᒪᓗ ᖃᐅᓱᐃᑦᑐᖅᒥ 
ᐃᓚᐅᕙᓪᓕᐊᖏᓐᓇᖅᐳᑦ ᓇᔪᖅᑕᐅᕙᒃᑐᑦ ᐆᒪᔪᖃᓲᑦ ᓄᓇᐃᑦ ᑲᒪᒋᔭᐅᑦᑎᐊᕋᓱᐊᕆᐊᖃᕐᓂᖏᓐᓄᑦ 
ᐊᑐᖅᑕᐅᓕᖅᑐᓂᒃ ᑐᕌᖓᔪᓂ ᖃᑯᒃᑕᑯᓗᖕᓄᑦ ᑐᒃᑐᓄᑦ.  

 ᐆᒪᔪᐃᑦ ᐃᓄᐃᓴᒃᓯᕙᓪᓕᐊᓂᖏᓐᓄᑦ ᒪᓕᒐᐃᑦ ᐊᔪᕐᓇᖅᑎᑦᑎᒋᐊᑲᐅᑎᒋᕙᖏᒻᒪᑕ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᐊᖑᓇᓱᒍᓐᓇᕐᓂᖅ ᖃᑯᒃᑕᑯᓗᖕᓂᒃ ᑐᒃᑐᓂᒃ. ᒪᓕᒐᖅᑎᒍᑦ ᐆᒪᔪᐃᑦ 
ᐃᓄᓴᒃᓯᓗᕙᓪᓕᐊᓂᖏᓐᓄᑦ ᒪᓕᒐᐃᑦ ᐊᔪᕐᓇᖅᑎᑦᑎᒋᐊᑲᐅᑎᒋᓇᔭᖅᑐᑦ ᑭᓯᐊᓂ ᑲᓇᑕᐅᑉ (ᑯᐃᓐ) 



ᓄᓇᖁᑎᖏᓐᓂ, ᐊᐅᓚᑦᑎᔨᐅᕝᕕᒋᔭᖏᓐᓂᒃ ᒥᓂᔅᑕᐅᑉ ᐊᕙᑎᓕᕆᔨᐅᑉ, ᐊᒻᒪᓗ ᑭᓯᐊᓂ ᑕᐃᒃᑯᓄᖓ 
ᐃᓄᖕᓄᑦ ᓄᓇᑖᖃᑕᐅᓯᒪᖏᑦᑐᓄᑦ ᑭᓯᐊᓂ ᓄᓇᑖᕈᑎᑎᒍᑦ. ᖃᓄᐃᑦᑐᑐᐃᓐᓇᐃᑦ 
ᐊᔪᓕᖅᑎᑦᑎᓂᐊᓇᔭᖅᑐᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂᒃ, ᒪᓕᒃᓯᒪᖄᕆᐊᖃᖅᐳᑦ ᓄᓇᑖᕈᑎᓂᒃ 
ᒪᓕᒐᒃᓴᓕᐊᕆᔭᐅᓯᒪᔪᓂᒃ, ᐊᒻᒪᓗ ᐃᒃᐱᒋᔭᐅᑦᑎᐊᕆᐊᖃᖅᓱᑎᒃ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ. 
ᑎᑎᕋᖅᑕᐅᒐᒥᒃ ᒪᓕᒐᕐᓄᑦ ᖃᑯᒃᑕᑯᓗᐃᑦ ᑐᒃᑐᐃᑦ ᐆᒪᔪᐃᑦ ᐃᓄᐃᓴᒃᓯᕙᓪᓕᐊᓂᖏᓐᓄᑦ ᒪᓕᒐᖅᑎᒍᑦ, 
ᐊᔪᓕᖅᑎᑕᐅᓯᒪᔪᖃᓚᐅᓐᖏᓚᖅ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂᒃ ᖃᑯᒃᑕᑯᓗᖕᓂᒃ ᑐᒃᑐᓂᒃ 
ᒪᓕᒐᖅᑎᒍᑦ.  

 ᐊᒥᓱᒐᓴᐅᕗᑦ ᓄᓇᓂᒃ ᐊᐅᓚᑦᑎᔨᐅᖃᑕᐅᔪᑦ ᐊᐅᓚᑦᑎᔪᓐᓇᕐᓂᖃᖅᑎᑕᐅᔪᑦ ᖁᓕᕇᓕᖅᓯᒪᔪᓂᒃ 
ᐱᔪᓐᓇᐅᑎᖃᖃᑕᐅᓪᓗᑎᒃ ᒥᒃᓵᓄᑦ ᖃᑯᒃᑕᑯᓗᐃᑦ ᑐᒃᑐᖃᕐᓂᖏᓐᓂᒃ ᓄᓇᓂᒃ (ᐃᓄᐃᑦ ᐱᖁᑎᖏᑦ 
ᓄᓇᐃᑦ, ᐃᓄᕕᐊᓗᐃᑦ, ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐃᖃᓇᐃᔭᕐᕕᖓᑦ, ᐊᕙᑎᓕᕆᔨᒃᑯᑦ ᑲᓇᑕᒥ, 
ᓄᓇᖃᖃᖅᑐᓕᕆᔨᒃᑯᑦ (ᐃᓄᓕᕆᔨᑐᖃᒃᑯᑦ), ᐊᒻᒪᓗ ᐃᖃᓇᐃᔭᕐᕕᖓᑦ ᑲᓇᑕᓕᒫᒥᒃ 
ᓴᐳᓐᓂᐊᖅᑎᐅᓂᕐᒥᒃ) (ᑕᑯᑎᑦᑎᔾᔪᑦ 1).  

 ᒪᓕᒃᑕᐅᓪᓗᑎᒃ ᐱᔾᔪᑕᐅᖄᓚᐅᖅᓯᒪᔪᑦ ᐊᒻᒪᓗ ᐱᒋᐊᖅᑎᑦᑎᔾᔪᑕᐅᓚᐅᖅᓯᒪᔪᑦ ᐱᐅᓯᖃᕈᒪᓂᖅ 
ᐊᐅᓚᑦᑎᔨᐅᖃᑎᒌᐸᒃᑐᓂ,  ᐅᖃᐅᓯᐅᓯᒪᓪᓗᑎ ᓄᓇᑖᕈᑎᓃᑦᑐᑦ ᒪᓕᒡᓗᒋᑦ,  ᐃᓱᒪᓇᑲᐅᑎᒋᕗᖅ 
ᐅᕙᑦᑎᓐᓄᑦ ᑕᒪᕐᒥᒃ ᐃᓚᐅᔪᑦ ᐱᓕᕆᖃᑎᒌᑦᑎᐊᕈᒪᓂᐊᕐᓂᖏᓐᓂᒃ ᓴᓇᔭᐅᕙᓪᓕᐊᓂᖏᓐᓂᒃ 
ᐊᒥᓱᖅᓰᓂᕐᒧᑦ ᖃᓄᐃᓕᐅᕈᑎᒃᓴᐅᓂᐊᖅᑐᑦ ᖃᑯᒃᑕᑯᓗᖕᓄᑦ ᑐᒃᑐᓂᒃ.  

 ᔪᓚᐃ 2011-ᖑᓕᖅᑎᓪᓗᒍ, ᐊᕙᑎᓕᕆᔨᒃᑯᑦ ᑲᓇᑕᒥ ᖃᐃᖁᔨᓚᐅᖅᐳᑦ ᑎᒥᐅᔪᓂᒃ ᒪᓕᒐᖅᑎᒍᑦ 
ᑲᒪᔨᐅᖃᑕᐅᔪᓂᒃ ᐆᒪᔪᐃᑦ ᐃᓄᐃᓴᒃᓯᕙᓪᓕᐊᓂᖏᓐᓄᑦ ᒪᓕᒐᕐᓂᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐊᒻᒪᓗ 
ᑐᒃᑐᐃᑦ ᐊᐅᓚᑕᐅᓂᖏᓐᓄᑦ, ᐃᓚᐅᖁᓪᓗᒋᑦ ᑲᒪᔨᐅᓂᐊᖅᑐᓂᒃ ᑎᒥᐅᔪᓂᒃ 
ᓇᓗᓇᐃᔭᐃᕙᖕᓂᐊᖅᑐᓂᒃ ᐊᒻᒪᓗ ᐅᖃᐅᔾᔨᒋᐊᖅᑎᐅᕙᖕᓂᐊᖅᑐᓂᒃ ᐱᐅᓯᕆᔭᐅᓂᐊᖅᑐᓂᒃ 
ᐊᑐᕐᓂᐊᖅᑕᖕᖏᓐᓂᒃ, ᐊᑐᐊᒐᕐᓂᒃ,  ᐊᓯᖏᓐᓄᑦ ᒐᕙᒪᒋᔭᐅᔪᓄᑦᑕᐅᖅ ᐃᓱᒪᓘᑕᐅᔪᓂᒃ, ᐊᒻᒪᓗ 
ᐊᑐᒐᒃᓴᐅᓂᐊᖅᑐᓂᒃ. ᑖᒃᑯᐊ ᑎᒥᐅᔪᑦ ᐃᓚᐅᓚᐅᖅᐳᑦ ᐅᑯᐊᖑᓪᓗᑎᒃ: ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦᒪ ᐆᒪᔪᕐᓂᒃ ᐊᐅᓚᑦᑎᔨᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕐᔪᐊᑦ, (ᓄᓇᑦᓯᐊᖅ), 
ᒥᖑᐃᖅᓯᕐᕕᓕᕆᔨᒃᑯᑦ ᐃᖃᓇᐃᔭᕐᕕᖓᑦ, ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᑦ.  

 ᓄᕕᐱᕆ 2011-ᖑᑎᓪᓗᒍ, ᓯᕗᓪᓕᖅᐹᒥᒃ ᑐᓴᖅᑎᑦᑎᒋᐊᓕᓵᕐᓂᕐᒧᑦ ᐊᖑᓇᓱᒃᑎᒃᑯᓐᓂᒃ 
ᒥᑭᒋᐊᕐᓂᐊᖅᑎᒃᑯᓐᓂᓗ ᑲᑐᔾᔨᖃᑎᒌᖏᑦ ᐊᒻᒪᓗ ᐃᓄᓕᒫᖏᑦ ᓄᓇᓕᖕᓂ ᑲᑎᒪᑎᑕᐅᓚᐅᖅᑐᑦ 
ᐊᐅᓱᐃᑦᑐᖅᒥ ᖃᐅᓱᐃᑦᑐᖅᒥᓗ, ᐃᓚᐅᓪᓗᑎᒃ ᐃᖃᓇᐃᔭᖅᑎᖏᑦ ᐊᕙᑎᓕᕆᔨᒃᑯᑦ ᑲᓇᑕᒥᒃ, 
ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐃᖃᓇᐃᔭᕐᕕᖓᓐᓂᒃ, ᓄᓇᕗᓪᓗ ᒐᕙᒪᒃᑯᖏᓐᓂᒃ. (ᐅᓂᒃᑳᓕᐊᕕᓃᑦ 
ᑖᒃᑯᓇᓃᖃᑕᐅᔪᑦ). ᐊᕙᑎᓕᕆᔨᒃᑯᑦ ᑲᓇᑕᒥ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᓄᓇᕗᒻᒥᒃ ᓄᓇᑦᓯᐊᕐᒥᓗ 
ᓄᓇᓕᖕᓂ, ᐊᒻᒪᓗ ᐊᑐᓂ ᒐᕙᒪᒋᔭᖏᓐᓂᒃ ᓴᓇᔭᐅᕙᓪᓕᐊᓂᖏᓐᓂ ᑎᑎᕋᖅᑕᐅᓗᑎᒃ 
ᑲᓇᑕᒥᐅᑕᓖᒫᓄᑦ ᐊᒥᓱᕈᖅᓯᓂᕐᒧᑦ ᖃᓄᐃᓕᐅᕈᑎᒃᓴᐃᑦ.  

 
ᐊᑐᓕᖁᔭᓕᐊᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑐᓴᖅᑎᑦᑎᓂᐊᖅᐳᑦ ᐊᕙᑎᓕᕆᔨᒃᑯᓐᓄᑦ ᑲᓇᑕᒧᑦ ᖃᓄᐃᑦᑐᑐᐃᓐᓇᓂᒃ 
ᐃᓱᒪᒋᔭᖏᓐᓂᒃ ᐅᕝᕙᓗᓐᓃᑦ ᐊᑐᓕᖁᓂᐊᖅᑕᖏᓐᓂᒃ ᒫᓐᓇᐅᔪᖅ ᐃᓱᒪᒋᔭᖏᓐᓂᒃ, ᐱᔾᔪᑎᖃᖅᑐᓂᒃ 
 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓚᐃᓂᖏᓐᓂᒃ ᐊᒻᒪᓗ ᑎᒃᑯᐊᖅᓯᓂᖏᓐᓂᒃ ᐃᓚᒋᔭᐅᓂᐊᖅᑐᒥᒃ 

ᖃᑯᒃᑕᑯᓗᐃᑦ ᑐᒃᑐᐃᑦ ᒥᒃᓵᓄᑦ ᐅᖃᐅᔾᔨᒋᐊᖅᑎᓂᒃ ᑎᒥᐅᔪᓂᒃ 
 ᖃᓄᖅ ᐱᐅᓂᖅᐹᑎᒍᑦ ᐱᓕᕆᖃᑎᒋᔭᐅᔪᓐᓇᕐᒪᖔᑕ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᓴᓇᔭᐅᕙᓪᓕᐊᓂᖏᓐᓂ ᑲᓇᑕᒥᐅᑕᓕᒫᓄᑦ ᐊᒥᓱᕈᖅᓰᓂᕐᒧᑦ ᐆᒪᔪᓄᑦ ᖃᓄᐃᓕᐅᕈᑎᒃᓴᓂᒃ 
ᖃᑯᒃᑕᓗᖕᓂᒃ ᑐᒃᑐᓂᒃ 

 ᑲᑐᔾᔨᖃᑎᒌᒍᑎᒃᓴᖏᓐᓂᒃ ᐋᕿᒃᓯᓯᒪᓂᕐᒥᒃ ᐊᒻᒪᓗ ᑐᑭᓯᓂᐊᕐᕕᖃᕐᓂᐊᕐᓂᕐᒧᑦ ᐃᓄᖕᓂᒃ 
ᐱᐅᓯᕆᔭᐅᓂᐊᖅᑐᑦ ᐊᑐᖅᑕᐅᔪᔅᓴᐃᑦ 



 strategy ᒫᓐᓇᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐱᔾᔪᑎᒋᓪᓗᒋᑦ ᖃᑯᒃᑕᑯᓗᐃᑦ ᑐᒃᑐᐃᑦ, 
ᐊᑐᖅᑕᐅᔪᓐᓇᕐᓂᐊᕐᒪᑕ ᖃᐅᔨᒪᔭᐅᔪᑦ ᑐᑭᓯᐅᒪᔾᔪᑕᐅᓂᕐᒧᑦ ᓴᓇᔭᐅᕙᓪᓕᐊᓂᖏᓐᓄᑦ ᑲᓇᑕᒥᐅᓕᒫᓄᑦ 
ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᓕᐊᕆᔭᐅᓂᐊᖅᑐᑦ.  
 

ᓴᓇᔭᖏᑦ: 
ᑖᓇ ᒪᓪᑕᔅ 
ᐅᑭᐅᖅᑕᖅᑐᒥᐅᑕᓂ ᓴᐳᓐᓂᐊᖅᑕᐅᓂᕐᒧᑦ ᐱᓕᕆᕕᒃ 
ᓇᐹᖅᑐᖃᖏᓐᓂᖅ ᐊᒻᒪᓗ ᐅᑭᐅᖅᑕᖅᐸᓯᖕᒥ ᐊᕕᒃᑐᖅᓯᒪᓂᖅ - ᔭᓗᓇᐃᕝ 
ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᕋᐃᔩᑦ                                                      
ᓄᕕᐱᕆ 16, 2011 



 



ᑕᑯᑎᑦᑎᔾᔪᑦ 1:  ᖃᑯᒃᑕᑯᓗᐃᑦ ᑐᒃᑐᐃᑦ ᓇᔪᖅᐸᑦᑕᖏᑦ ᓄᓇᐃᑦ ᓄᓇᕗᒻᒥᓗ ᓄᓇᑦᓯᐊᕐᒥᓗ, 
ᐃᓚᒋᔭᐅᓪᓗᑎᒃ ᐃᓄᐃᑦ ᐃᓄᕕᐊᓗᐃᓪᓗ ᓇᖕᒥᓂᖁᑎᖏᑦ ᓄᓇᐃᑦ ᐊᒻᒪᓗ ᑲᓇᑕᐅᑉ (ᑯᐃᓐ) 
ᓄᓇᐃᑦ.  


